
 

 

ᑎᑭᕋᕐᔪᐊᕐᒥᑦ ᐱᓕᕆᐊᖅ: ᕿᓂᖅᓴᐃᓂᕐᒧᑦ ᓄᓇᓕᐊᓛᒥᑦ 

ᐊᖏᒡᓕᒋᐊᖅᓯᓂᖅ  
ᑎᑭᕋᕐᔪᐊᕐᒥᑦ ᐱᓕᕆᐊᖅ ᖃᓂᑖᓃᑦᑐᖅ ᑎᕿᕋᕐᔪᐊᑉ ᑭᕙᓪᓕᕐᒥᑦ ᓄᓇᕗᒻᒥᑦ. ᐱᓕᕆᐊᒥᑦ ᐅᑯᐊᖑᔪᑦ (a) ᑎᑭᕋᕐᔪᐊᕐᒥᑦ 

ᐱᒋᔭᐅᔪᖅ, ᐱᑕᖃᖅᖢᓂ ᖃᑉᓯᐊᕐᔪᖕᓂᑦ ᒐᕙᒪᑐᖃᒃᑯᑦ ᐅᔭᖅᖃᑦᑎᐊᕙᐃᑦ ᐱᒋᔭᖏᓐᓂᑦ ᐃᓂᐅᔪᒥᑦ 974 ᑭᑉᐹᕆᒃᑐᑦ 

ᑭᓛᒥᑕᓂᑦ ᐊᒻᒪᓗ (b) ᐊᖏᒡᓕᒋᐊᖅᓯᒪᔪᖅ ᐃᓂᐅᔫᑉ ᓂᒋᖓᓂᑦ, ᑭᓯᐊᓂ ᑎᑭᕋᕐᔪᐊᕐᒥᑦ ᐱᓕᕆᐊᑉ ᑭᒡᓕᒋᔭᖓᓃᑦᑐᖅ, 

ᑕᒪᐃᓐᓂᑦ ᐃᓄᐃᑦ-ᓇᖕᒥᓂᕆᔭᖓᓂᑦ ᓄᓇᒦᑦᑐᖅ (ᓄᓇᐅᑉ ᖄᖓᑕ ᐃᓚᖓᓂᑦ ᐊᒻᒪᓗ ᖄᖓᓂᑦ). 

ᐱᓕᕆᐊᑉ ᐃᓂᒋᔭᖓ ᑎᑭᐅᑎᓯᒪᔪᖅ ᑲᓇᖕᓇᖅᐸᓯᐊᓂᑦ ᑭᒡᓕᒋᔭᐅᔫᑦ 9 ᑭᓛᒥᑕᓪᓗᐊᓂᑦ ᐅᖓᓯᒃᑎᒋᔪᖅ ᓂᒋᐊᓂᑦ 

ᐱᖓᖕᓇᖅᐸᓯᐊᓂᑦ ᑎᑭᕋᕐᔪᐊᕐᒥᑦ ᐊᒻᒪᓗ 85 ᑭᓛᒥᑕᓂᒃ ᐱᖓᖕᓇᒥᑦ-ᓂᒋᐊᓂᑦ ᐱᖓᖕᓇᖅᐸᓯᖕᒥᑦ.  2023-ᒥᑦ, Northquest 

Ltd.-ᑯᑦ ᐊᒻᒪᓗ ᐊᐅᐸᓗᒃᑑᑉ ᓄᓈ ᐊᓯᐊᓂᒃ ᐊᑦᑎᖅᑕᐅᓚᐅᖅᑐᖅ ᑎᑭᕋᕐᔪᐊᖅ ᒎᓗ ᑯᐊᐳᕇᓴᒃᑯᑦ-ᒥᑦ ᐊᒻᒪᓗ ᑎᑭᕋᕐᔪᐊᕐᒥᑦ 

ᐱᓕᕆᐊᖅ-ᒥᑦ.  ᐱᓕᕆᐊᖅ ᓇᖕᒥᓂᕆᔭᐅᔪᖅ ᑎᑭᕋᕐᔪᐊᖅ ᒎᓗ ᑯᐊᐳᕇᓴᒃᑯᓐᓄᑦ (“WCGC”), ᑕᒪᐃᓐᓂᑦ ᓇᖕᒥᓂᕆᔭᐅᔪᖅ 

(ᐊᓯᐊᒍᑦ) ᐃᓚᒋᔭᐅᔪᒧᑦ BG Gold Capital II Corp.-ᑯᓐᓄᑦ.    

ᐅᑉᓗᒥ, ᑎᑭᕋᕐᔪᐊᕐᒥᑦ ᐱᓕᕆᐊᖅ ᕿᓂᖅᓴᐃᓂᕐᒧᑦ ᐱᓕᕆᐊᖑᔪᖅ ᖃᑉᓯᐊᕐᔪᖕᓂᑦ ᒎᓗᑕᖃᖅᖢᓂ (ᐊᒥᓱᐃᑦ 

ᐃᑰᑕᖅᑕᐅᓯᒪᓕᖅᑐᑦ), ᐃᓚᐅᑉᓗᑎᒃ ᓯᕗᒻᒧᒃᓯᒪᓂᖅᓴᐅᔪᖅ ᕕᑯᔅ-ᒥᑦ (Vickers) ᐱᑕᓕᒃ. ᐱᕈᖅᐸᓪᓕᐊᓂᕐᒧᑦ ᖃᐅᔨᓴᐃᓃᑦ 

ᕿᒥᕐᕈᓂᐊᕐᓗᒋᑦ ᐊᔪᙱᓐᓂᐊᕐᓂᖓᑕ ᐱᓕᕆᐊᖅ ᐱᕙᓪᓕᐊᓂᐊᖅᑐᑦ ᖃᐃᔪᓂᑦ ᐅᑭᐅᓂᑦ, ᐃᓚᐅᑉᓗᑎᒃ ᐃᑰᑕᐃᒃᑲᓐᓂᕐᓗᑎᒃ, 

ᑭᒡᓕᐅᔪᓂᒃ ᖃᐅᔨᓴᐃᓗᑎᒃ ᐊᒻᒪᓗ ᐱᖁᑏᑦ ᓄᑖᙳᖅᑎᖅᑕᐅᓗᑎᒃ.   

ᐱᓕᕆᐊᖅ ᒫᓐᓇ ᐊᐅᓛᖃᑕᖅᑐᖅ ᓈᒻᒪᒋᔭᐅᓯᒪᔪᖅ ᑕᖕᒫᕐᕕᖕᒥᑦ ᐊᑎᖃᖅᑐᖅ ᐊᐅᐸᓗᒃᑑᑉ ᓄᓈᓂᑦ ᓄᓇᓕᐊᓛᖅ.  ᓇᐃᓈᖅᖢᒍ, 

WCGC-ᑯᑦ ᐊᖏᖃᑎᒌᒍᑎᖃᖅᑐᑦ, ᓚᐃᓴᓐᓯᖃᖅᖢᑎᒃ ᐊᒻᒪᓗ ᐱᔪᖕᓇᖅᑎᑦᑎᔾᔪᑎᓂᑦ ᕿᓂᖅᓴᐃᔪᖕᓇᕐᓂᐊᕐᓗᑎᒃ ᑎᑭᕋᕐᔪᐊᕐᒥᑦ 

ᐱᓕᕆᐊᕐᒥᑦ ᐅᑯᐊ ᐃᓚᐅᑉᓗᑎᒃ: 

• ᐊᐅᓛᖅᑎᓪᓗᒍ 35-ᓂᒃ ᐃᓄᖃᖅᑐᖅ ᓄᓇᓕᐊᓛᒥᑦ ᐊᐅᐸᓗᒃᑑᑉ ᓄᓈᓂᑦ, 

• ᓴᓇᓗᑎᒃ ᐊᒻᒪᓗ ᐊᐅᓛᖅᑎᓪᓗᒍ 35-ᓂᒃ ᐃᓄᓕᒃ ᓄᓇᓕᐊᓛᖅ ᕕᑯᔅ-ᒥᑦ ᐊᒻᒪᓗ ᐅᑎᖅᑎᑕᐅᓗᓂ ᐊᐅᐸᓗᒃᑑᑉ 

ᓄᓈᓂᑦ ᓄᓇᓕᐊᓛᖅ, 

• ᓄᓇᒥᑦ ᖃᐅᔨᓴᐃᓗᑎᒃ ᐊᒻᒪᓗ ᒪᓂᕋᕐᒥᑦ, 

• ᐊᐅᓛᖅᑎᓪᓗᒋᑦ ᒪᕐᕉᒃ (2) ᕿᓂᖅᓴᐃᓂᕐᒧᑦ ᐃᑰᑕᐃᑦ, ᐊᒻᒪᓗ 

• ᐃᑰᑕᐃᓗᑎᒃ ᑎᑭᕋᕐᔪᐊᕐᒥᑦ ᐱᒋᔭᐅᔪᒥᑦ. 

ᑐᒃᓯᕋᐅᓯᐅᖅᑕᐅᔪᒃᑯᑦ, WCGC-ᑯᑦ ᑐᒃᓯᕋᖅᑐᑦ ᐊᕙᑎᓕᕆᔨᒃᑯᓐᓂᑦ ᐃᒪᓐᓇ: 

• ᐊᖏᒡᓕᒋᐊᕐᓗᒍ ᐃᓂᐅᔪᒥᑦ ᐊᕕᒃᑐᖅᓯᒪᔪᒥᑦ ᕿᓂᖅᓴᐃᕝᕕᐅᔪᖅ, 

• ᐊᖏᒡᓕᒋᐊᕐᓗᒍ ᕕᑯᔅ ᓄᓇᓕᐊᓛᖅ 35-ᓂᒃ ᐃᓄᖃᕈᖕᓇᖅᑐᓂᑦ 100-ᓂᒃ ᐃᓄᖃᕈᖕᓇᖅᑐᓄᑦ ᐅᑭᐅᓗᒃᑖᖅ 

ᓄᓇᓕᐊᓛᖅ,  

• ᐊᐅᓛᖅᑎᓪᓗᒋᑦ ᒪᕐᕉᒃ ᕿᓂᖅᓴᐃᓂᕐᒧᑦ ᐃᑰᑕᐃᑦ (ᑲᑎᓪᓗᒋᑦ ᓯᑕᒪᓂᑦ (4) ᐃᑰᑕᓂᒃ ᐊᐅᓛᖅᑎᑦᑎᓗᑎᒃ), ᐊᒻᒪᓗ 

• ᐱᔭᐅᔭᕆᐊᖃᕐᓂᖓᑐᑦ, ᐊᐅᓛᖅᑎᑦᑎᓗᑎᒃ 20-ᓂᒃ ᐃᓄᖃᕈᖕᓇᖅᑐᒥᒃ ᓄᓇᓕᐊᓛᒥᑦ ᐃᖏᕐᕋᔭᒍᖕᓇᖅᑐᒥᑦ 

ᐱᓕᕆᐊᖃᕐᕕᐅᔪᒥᑦ.  

WCGS-ᑯᑦ ᑐᒃᓯᕋᒃᑲᓐᓂᖅᑐᑦ ᓄᑖᙳᖅᑎᓐᓂᐊᕐᓗᒍ Type B ᐃᒪᕐᒧᑦ ᓚᐃᓴᓐᓯ 2BE-PBP2025 ᐊᒻᒪᓗ 

ᓄᑖᙳᖅᑎᕐᓂᐊᖅᑕᖏᑦ ᐊᑐᖅᑐᐊᖅᑕᐅᔪᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ ᐱᔪᖕᓇᖅᑎᑦᑎᔾᔪᑏᑦ ᐳᒥᑦ ᑕᑯᒃᓴᐅᑎᓐᓂᐊᕐᓗᒋᑦ 

ᓄᓇᓕᐊᓛᖅ ᐊᖏᒡᓕᒋᐊᕐᓂᖓ.  


